
Прадмова 

 

Творчасць Максiма Танка — выдатная з'ява ў айчыннай лiтаратуры. Ёй уласцівы 

жанравае і стылявое багацце, шырокамаштабнасць, разнастайныя мастацкія формы і 

сродкі, інтэлектуальнасць, псіхалагізм. Максіму Танку суджана было з’явіцца і на поўны 

голас загаварыць у адну з самых буйных нацыянальна-вызваленчых эпох, калі надзвычай 

востра паўстала пытанне — быць ці не быць народу Заходняй Беларусі і ўсяму 

беларускаму народу з яго самабытнасцю, культурай, мовай, з яго гістарычнай спадчынай. 

Да творчасці паэта, якая стала сучаснай беларускай літаратурнай класікай, будзе 

звяртацца яшчэ не адно пакаленне як да крыніцы цяпла і дабрыні, веры і аптымізму, 

духоўнасці і маралі. 

Да 110-годдзя паэта падрыхтаваны рэкамендацыйны бібліяграфічны спіс выданняў 

твораў Максіма Танка і літаратуры аб ім, якія знаходзяцца ў фондзе дзяржаўнай установы 

"Цэнтралізаваная сістэма дзяржаўных публічных бібліятэк г. Мінска". Размяшчэнне 

матэрыялаў у паказальніку: кнігі — ў алфавіце, артыкулы — ў зваротна-храналагічным 

парадку. Выданне разлічана на шырокае кола чытачоў і ўсіх, хто цікавіцца творчасцю 

Максіма Танка. 

